
1. Hosianna Anak ni, Raja David ro tu hita
Baen ture dalanna i, asa bongot tu rohanta.
Baen ma gabagaba i, di Tuhanta na ro i.

2. Hosianna ro ma Ho, tu bagasan rohanami;
Na manomunomu Ho, ale Jesus Tuhannami.
Las do rohanami i, molo bongot Ho tusi.

3. Hosianna Raja ni Hadameon Ulubalang
Nasa na binoanMi Dame dohot hasonangan
Hami na hinophoMi Di nampuna i sude

4. Hosianna Tatap ma Hami na nirajaanMu
Togu ma tu Debata Hami angka siseanMu
Sai sungguli hami on Mangoloi hataM tongtong

5. Hosianna Saut ma baen Bagabaga ni Jahowa
Nang buni dope nuaeng HasangaponMi di jolma
Angka na porsea i Do mananda gogoMi

6. Hosianna Pargogoi Hami sasude o Tuhan
Asa gabe pangoloi hami na di pardangolan
Di hataM na denggan i Asa pinatulus i

7. Hosiana Anak ni Debata na gabe jolma
Topot ma HuriaMi Asa ai tongtong martua
Sangap ma di GoarMi Salelenglelengnai.

